©

LAZKAOKO UDALA * W AYUNTAMIENTO DE LAZKAO

YA

(2

2015EKO URRIAREN 27KO
OHIKO OSOKO BILKURA

Lazkaoko Udaletxean, bi mila eta hamabosteko urriaren hogeita zazpian, iluntzeko
zazpietan, Lazkaoko Udal Osoa biltzen da, aurrez honetarako deialdia egin delarik, Felix
Urkola Iriarte Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Ane Irastortza Izagirre, Aitor Altuna
Oiarbide, Begofa Bueno Barranco, Ifaki Estensoro Sarasola, Amagoia Naldaiz Mingo, Ja-
bier Arrasate Aierbe, Azeari Andonegi Beristain, loseba Hernandez Madinabeitia, Marian
Zufiria Apeztegia, Imanol Aran Barandiaran, Leire Mendia Arana eta Urtzi Iruin Arruti.

Idazkari lanetan Ifaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2015eko irailaren 24an egindako bilkurako akta, idatzita dagoen moduan onartzen de-
larik.

I1.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
————penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

.- ERAIKINEN GARBIKETA ZERBITZUA KONTRATATZEA.-

Lazkaoko Udalarenak diren eraikinen zerbitzuaren kontrataziorako osatutako espe-
* intea ikusi ondoren, eta Hirigintza, Ingurumena, Obra eta Zerbitzuetako batzordeak
tratazio espedientearen aurrean egindako kontratazio-proposamena, horrekin batera
an dokumentazioa eta gaiarekin lotutako gainontzeko gorabeherak ikusita, Osoko Bilkura-
a aurkezten da bere onarpenerako

Andonegi zinegotziak (EH Bildu) esaten du publikotasun planteamendu orokorraren
inguruko eztabaidarik ez dela egon eta abstenitu egingo direla.

Alkateak esaten du egia dela eztabaidarik ez dela egon baina aurreko kontratua
2011n bukatuta zegoela eta lehen bai lehen atera beharrekoa zela.

Honen ondoren gaia bozketan jartzen da eta Osoko Bilkurak, aldeko 7 botoz (EAJ),
aurkako botorik gabe eta 6 abstentzioz (EH Bildu), zera erabaki du:

1.- Jardunbide ireki bidez kontratatzeko espedientea eta kontratua araupetzeko administra-
zio-baldintza zehatzen orria onartzea, bai eta urteko berrehun eta berrogeita hamabost
mila euroko (255.000,00 €) gastua ere.




2.- Preskripzio Teknikoen Orria onartzea.

3.- Esleipena egiteko jardunbideari hasiera ematea.

IV.- KALE GARBIKETA ZERBITZUA KONTRATATZEA.-

Lazkaoko kale garbiketa zerbitzuaren kontrataziorako osatutako espedientea ikusi
ondoren, eta Hirigintza, Ingurumena, Obra eta Zerbitzuetako batzordeak kontratazio es-
pedientearen aurrean egindako kontratazio-proposamena, horrekin batera doan dokumen-
tazioa eta gaiarekin lotutako gainontzeko gorabeherak ikusita, Osoko Bilkurara aurkezten da
bere onarpenerako.

Andonegi zinegotziak (EH Bildu) esaten du aurreko puntuan adierazitako arrazoi be-
rarengatik, hau da, publikotasun planteamendu orokorraren inguruko eztabaidarik ez dela
egon eta, abstenitu egingo direla.

Honen ondoren gaia bozketan jartzen da eta Osoko Bilkurak, aldeko 7 botoz (EAJ),
aurkako botorik gabe eta 6 abstentzioz (EH Bildu), zera erabaki du:

1.- Jardunbide ireki bidez kontratatzeko espedientea eta kontratua araupetzeko administra-
zio-baldintza zehatzen orria onartzea, bai eta urteko laurehun eta berrogei mila euroko
(440.000,00 €) gastua ere,

2.- Preskripzio Teknikoen Orria onartzea.

3.- Esleipena egiteko jardunbideari hasiera ematea.

V.- KREDITU GEHIGARRI BIDEZKO 4 ZBK.DUN KREDITU ALDAKETA.-

Udal honetako aurrekontuari eragiten dion kreditu gehigarrien bidez egin beharreko
kreditu aldaketarako espedientea irakurri da.

Idazkari-Kontuhartzaileak egindako txostenak dioenez, aipatutako espedientea apli-
kagarria zaion araudiari egokitzen zaio, eta zehazki Udal Entitateen Aurrekontuei buruzko

abenduaren 19ko 21/2003 Foru Arauaren 34. artikuluan ezarritako beharkizun eta tramiteei.

Era berean, Ogasun Batzordeak egindako aldeko txostena eta onespen proposame-
na irakurri dira.

Alkateak kreditu aldaketa honetako xehetasunen azalpena egin du. Esaten du kredi-
tu aldaketa honen zergatia Sasietari egin beharreko ezohiko ekarpena dela, eta Sasietan
gertatukoaz jarduten du.

Andonegi zinegotziak (EH Bildu) alkateak esandakoei erantzun egiten die.

Gaia eztabaidatu ondoren bototara jarri eta Osoko Bilkurak, aldeko 7 boto (EAJ) eta
aurkako 6 botoz (EH Bildu), honako hau

Lehenik.- Udal honen aurtengo ekitaldiko Aurrekontuari eragiten dion kreditu gehigarrien
bidez egin beharreko 4 zbk.dun kreditu aldaketarako espedientea onestea, proposamenaren
eta ondoko kapitulukako laburpenaren arabera:

KREDITU GEHIKUNTZAK
Kapituluak Izena Gehikuntzak
I Ondasun arrunt eta zerbitzuetan gastuak 51.900,00
GEHIKUNTZAK GUZTIRA 51.900,00 €

FINANTZATZEN DITUZTEN BALIABIDEAK

Kapituluak Izena Zenbatekoa
VIII Finantza aktiboak 51.900,00 €
GUZTIRA 51.900,00 €

Bigarren.- Jendaurrean ikusgai jartzea, erreklamazioen ondorioetarako. Erreklamaziorik
aurkezten ez bada, erabaki hau behin betikotzat joko da. Espediente honi Aurrekontu Oro-
korra onesteko ezarritako gainerako tramiteak eman beharko zaizkio.

VI.- ORDENANTZA FISKALEN ALDAKETA.-
Ordenantza fiskalen aldaketaren inguruan Ogasun Batzorde Informatzailearen pro-

’ ,.Eposamenaren azalpena egiten da. KPIren aldaketa negatiboa dela kontuan izanda propo-

P A
f % s‘:menaren irizpide orokorra igoerarik ez egotea da. Ur hornidura eta zaborren kasuan,
3 .

zpide orokor bezala lau urtetan sarrerak eta kostuak orekatzea planteatzen da eta gehi-
en da ura orekan egon baldin baliteke ere zaborren tasa igo egin beharko dela ikusten
ela. Eta hau honela, zaborren tasa %8an igotzea proposatzen dela. Beste alde batetik,
ndasun Higiezinen gaineko Zergan etxebizitza hutsen gainkargua kentzea proposatzen
, obra zergan, irisgarritasun obrak egiten dituzten minusbaliatuentzat salbuespena ken-
%’ du eta %90eko hobaria ezartzea eta minusbaliaturen bat bizi den etxean jabekideen ko-
munitateak irisgarritasun obra egiten duenean, minusbaliatuak laguntza izateko aukera
jartzen da Udal zerga eta tasak ordaintzeko laguntzen ordenantzan. Kiroldegia erabiltzea-
gatiko tasetan hainbat kontzeptutan egokitzapenak proposatzen dira. Eta azkenik, ur hor-
niduraren tasan ezkutuko isurientzat tarifa sortzea proposatzen da. Guzti hau deialdiarekin
batera bidalitako dokumentazioan azaltzen den moduan.

Hernandez zinegotziak (EH Bildu) esaten du ezezkoa emango diotela ordenantzen
aldaketa proposamen honi, besteak beste beraiek bultzatu izan duten etxebizitza hutsen
gainkargua kentzen delako eta bestalde zabor bilketan proposatzen den tarifikazio aldake-
tarekin merkatari txikiei kalte egiten zaiela iruditzen zaielako.




Guzti honen aurrean gaia bozketan jartzen da eta Osoko Bilkurak, aldeko 7 boto
(EAJ) eta aurkako 6 botoz (EH Bildu) honako akordioak hartu ditu:

1. Bere espedientean jasotzen den dokumentazioaren araberako ordenantza fiskalen al-
daketa eta udal zerga eta tasak ordaintzeko laguntzen ordenantzaren aldaketa, behin
behineko izaeraz onartzea.

2. Akordioa jendaurreko erakustaldian jartzea hogeita hamar lanegunetako denboraldian.
3. Jendaurrean dagoen denboraldian inolako erreklamaziorik aurkeztuko ez balitz, akor-

dioa behin betiko bihurtutzat joko da akordio espres berri baten beharrik gabe.

VII.- UR HORNIDURA ARAUDIAREN ALDAKETA.-
Jarraian Ur Hornidura Araudiaren aldaketa planteatzen da, ezkutuko isuriak daude-
nerako hauek nola fakturatu arautzen dituen atal bat sartuz.

Andonegi zinegotziak (EH Bildu) esaten du proposamenean hobetu daitezkeen
hainbat alde egon daitezkela ikusten dutela baina gauzak denborarekin hobetzen joan dai-
tekela eta proposamen honen alde bozkatuko dutela.

Guzti honen ondoren eta Ogasun Batzordearen proposamenaren aurrean, Osoko
Bilkurak, aho batez, honako akordioak hartzen ditu:

1. Bere espedientean jasotzen den dokumentazioaren araberako ur horniduraren araudi-
aren aldaketa, behin behineko izaeraz onartzea.

2. Akordioa jendaurreko erakustaldian jartzea hogeita hamar lanegunetako denboraldian.

3. Jendaurrean dagoen denboraldian inolako erreklamaziorik aurkeztuko ez balitz, akor-
dioa behin betiko bihurtutzat joko da akordio espres berri baten beharrik gabe.

VIIL.- 19 H.J.A. -LARREATEGI-N LURSAILAK BESTERENTZEA.-

Lazkaoko planeamenduko Arau Subsidiarioetako 19 H.J.A. -Larreategi- eremuan
A.30.19.1 eta A 30.19.2 lursailak lehiaketa bidez besterentzeko kontratazio espedientea-
ren azalpena egiten da.

Gaiaren inguruan eskatutako azalpenak ematen dira.

Guzti hau honela eta Ogasun Batzordearen proposamenaren aurrean, Osoko Bilku-
rak, aho batez, honako akordioak hartzen ditu:
1.- 19 H.J.A. -Larreategi- eremuan A.30.19.1 eta A 30.19.2 lursailak lehiaketa bidez beste-

rentzeko kontratazio espedientea onartzea.

2.- Esleipena egiteko jardunbideari hasiera ematea.

IX.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
iluntzeko zortziak eta hogeita lau direnean nik, Idazkariak, guztiaren akta jaso eta ziurta-
tzen dudalarik.

